
ᓇᓗᓇᐃᕐᓯᒋᐊᕈᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᓇᒻᒥᓂᕐᓱᖅᑐᓂ ᐃᖅᑲᓇᐃᔭᖅᑎᐅᒻᒪᑦ ᒪᓕᒐᓕᐅᕐᕕᒻᒥ ᑎᓴᒪᓄᑦ ᐊᕐᕌᒍᓄᑦ 

ᑲᒥᓯᓇᐅᒍᒫᕐᓂᐊᖅᑐᓂ ᓄᓇᕗᒥ ᐊᑐᓕᖁᔨᔾᔪᑎᒋᓯᒪᔭᖓᑦ ᒪᓕᒐᓕᐅᕐᕕᐅᑉ ᒪᓕᑦᑐᒍ. ᑲᒪᒋᔭᔅᓴᒫᖏᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᑕᐃᒃᑯᐊᖑᕗᑦ ᓇᓗᓇᐃᔭᖅᑕᐅᓯᒪᔪᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᒥ ᐊᒻᒪᓗ ᐃᓄᐃᑦ 

ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᒥ.  

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᓄᓇᕗᒥ ᓴᐳᔾᔨᔨᐅᒻᒪᑦ ᐊᒻᒪᓗ ᐊᑐᖅᑎᑦᑎᒋᐊᒃᑲᓐᓂᖃᑦᑕᖅᑐᓂ 

ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᑦ ᐃᓄᓐᓄᑦ (ᐃᓄᒃᑎᑐᑦ ᐃᓄᐃᓐᓇᖅᑐᓪᓗ), ᖃᓪᓗᓈᑎᑐᑦ ᐅᐃᕖᑎᑐᓪᓗ ᐅᖃᓲᓄᑦ 

ᓄᓇᕗᒥ. 

ᐱᔾᔪᑎᖏᑦ ᐊᓪᓚᕝᕕᐅᑉ ᐃᒪᐃᓕᐅᕈᑕᐅᔪᒫᕐᓂᐊᕐᓯᒪᔪᑦ: 

 ᖃᐅᔨᒃᑲᐃᖃᑦᑕᕐᓗᑎᒃ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᖏᑕ ᒥᔅᓵᓄᑦ. 

 ᖃᐅᔨᒃᑲᐃᖃᑦᑕᕐᓗᑎᒃ ᐅᖃᐅᔾᔨᒋᐊᖃᑦᑕᕐᓗᑎᓪᓗ ᓄᓇᕗᒥ ᐃᖅᑲᓇᐃᔭᕐᕕᐅᔪᓂᑦ ᐅᖃᐅᕐᓰᑦ ᐱᔾᔪᑎᒋᓪᓗᒋᑦ 

ᑲᒪᒋᔭᔅᓴᒫᖏᓐᓂᒃ. 

 ᖃᐅᔨᓴᖃᑦᑕᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐊᒻᒪᓗ 

ᑐᓴᐅᒪᖃᑦᑕᐅᑎᒍᑎᒋᕙᑦᑕᖏᓐᓂᒃ. 

 ᖃᐅᔨᒃᑲᐃᖃᑦᑕᕐᓗᑎᒃ ᐅᐸᓗᖓᐃᔭᐃᖃᑦᑕᕐᓗᑎᓪᓗ ᓇᒻᒥᓂᓕᓐᓂᑦ ᓯᕗᓂᔅᓴᑎᓐᓂ ᐅᖃᐅᓯᕐᓄᑦ 

ᐱᔨᑦᑎᕋᐅᑎᒋᒋᐊᖃᓛᖅᑕᖏᓐᓂᒃ.  

 ᑐᓴᖃᑦᑕᕐᓗᑎᒃ ᐃᓱᒫᓘᑕᐅᔪᓂᑦ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒪᓕᑦᑕᐅᖏᓐᓂᖏᑕ ᒥᔅᓵᓄᑦ, ᖃᐅᔨᓴᖃᑦᑕᕐᓗᑎᒃ 

ᐅᕝᕙᓘᓐᓃᑦ ᑲᒪᖃᑦᑕᕐᓗᑎᒃ ᐋᖅᑭᒋᐊᕈᑕᐅᓂᐊᖅᑐᒥᒃ, ᐋᖅᑭᒋᐊᖅᑕᐅᖁᔨᖃᑦᑕᕐᓗᑎᒃ ᑕᐃᒪᐃᒋᐊᖃᕋᐃᒍᑎᒃ, 

ᐊᒻᒪᓗ ᐃᑲᔪᖃᑦᑕᕐᓗᑎᒃ ᖃᐅᔨᓴᖃᑦᑕᕐᓗᑎᓪᓗ ᑲᔪᓯᑎᑦᑎᕙᓪᓕᐊᒍᑕᐅᔪᓂᑦ ᓄᓇᕗᒥ ᐅᖃᐅᓯᕐᓄᑦ 

ᒪᓕᒐᓕᐊᖑᓯᒪᔪᒥᒃ.  

ᑲᒪᒋᔭᔅᓴᖓ 
ᐊᑐᖅᑎᑦᑎᒋᐊᒃᑲᓂᕐᓗᓂ ᓴᐳᔾᔨᓗᓂᓗ ᐅᖃᐅᓯᕐᓄᑦ ᐱᔪᓐᓇᐅᑎᖏᓐᓂᒃ ᓄᓇᕗᒻᒥᐅᑦ ᓴᐳᑎᔭᐅᔪᓂᑦ ᐅᖃᐅᓯᕐᓄᑦ 

ᒪᓕᒐᓕᐊᕆᓯᒪᔭᖓᓐᓂ.   

ᐃᓱᒪᒋᓯᒪᔭᖓ 
ᑭᒃᑯᑐᐃᓐᓇᐃᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᔨᑦᑎᕋᖅᑕᐅᖃᑦᑕᖁᓪᓗᒋᑦ ᓇᑭᑐᐃᓐᓇᓕᒫᖅ ᐊᑐᕐᓗᑎᒃ 

ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᕈᒪᔭᖏᓐᓂᒃ.  

ᑐᙵᕕᖏᑦ ᐅᑉᐱᕆᔭᖏᓪᓗ 
ᑖᒃᑯᐊ ᑐᙵᕕᖏᑦ ᐅᑉᐱᕆᔭᖏᓪᓗ ᐊᑐᕈᒫᕐᓂᐊᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᐱᔪᓐᓇᐅᑎᖏᓐᓂᒃ ᐊᑐᓕᕋᐃᑉᐸᑦ 

ᐊᒻᒪᓗ ᐃᖅᑲᓇᐃᔮᕆᒋᐊᓕᖏᓐᓂᒃ ᑲᒪᒋᔭᖃᓕᕋᐃᑉᐸᑦ: 

ᐃᓅᖃᑎᒌᑦᓯᐊᕐᓂᖅ − ᐃᑉᐱᒍᓱᑦᑎᐊᕐᓂᖅ ᐊᓯᒥᓂᒃ, ᐃᓚᖃᑦᑎᐊᖃᑦᑕᕐᓂᖅ ᐊᒻᒪᓗ ᑲᒪᑦᑎᐊᖃᑦᑕᕐᓂᖅ 

ᑭᒃᑯᑐᐃᓐᓇᕐᓂᑦ  

ᑐᙵᓇᕐᓂᖅ − ᑐᙵᓇᖃᑦᑕᕐᓗᓂ ᐅᐸᒐᔅᓴᐅᑎᐊᕐᓗᓂ, ᑐᙵᓱᑦᑎᑦᑎᖃᑦᑕᕐᓗᓂ ᑭᒃᑯᑐᐃᓐᓇᓕᒪᑦᑎᐊᓂᓪᓗ 

ᐃᓚᒋᓕᐅᔾᔨᖃᑦᑕᕐᓗᓂᓗ   

ᐱᔨᑦᓯᕐᓂᖅ − ᐱᔨᑦᑎᕋᕐᓗᓂ ᐃᑲᔪᖃᑦᑕᕐᓗᓂᓗ ᐃᓚᒌᓄᑦ ᓄᓇᖅᑲᑎᒌᓄᓪᓗ, ᐅᕝᕙᓘᓐᓃᑦ ᑕᒪᒃᑮᓐᓄᑦ  

ᐋᔩᖃᑎᒌᓐᓂᖅ − ᑐᑭᑖᕈᑎᖃᖃᑦᑕᕐᓂᖅ ᐅᖃᖃᑎᒌᒍᑎᖃᖃᑦᑕᓂᒃᑯᑦ ᐊᖏᖃᑎᒌᒍᑎᖃᖃᑦᑕᓂᒃᑯᓪᓗ  

ᐱᓕᕆᖃᑎᒌᓐᓃᑦ/ᐃᑲᔪᖅᑎᒌᓐᓂᖅ − ᐃᑲᔪᖅᑎᒌᓐᓂᖅ ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᕐᓗᑎᒃ  

ᖃᓄᖅᑑᕐᓂᖅ − ᓄᑖᓂᑦ ᖃᓄᖅᑑᕈᑎᖃᖃᑦᑕᕐᓂᖅ ᐊᒻᒪᓗ ᐊᑐᐃᓐᓇᖁᑎᖏᓐᓂᒃ ᖃᓄᖅᑑᕈᑎᖃᖃᑦᑕᕐᓂᖅ  

ᐱᓇᓱᐊᒐᖓ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᑎᓴᒪᓂᑦ ᐃᖅᑲᓇᐃᔮᔅᓴᓪᓗᐊᑕᖃᕐᖓᑦ ᑲᒪᒋᔭᔅᓴᒫᓪᓗᐊᖃᖅᑐᓂᓗ: ᑭᒡᒐᑐᖅᑎᐅᓂᖅ, 

ᐃᑲᔪᖅᑎᐅᓂᖅ, ᐅᖃᐅᔾᔨᒋᐊᖅᑎᐅᓂᖅ ᐊᒻᒪᓗ ᖃᐅᔨᓴᖅᑎᐅᓂᖅ.  

ᑭᒡᒐᑐᖅᑎᐅᓂᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᕿᒥᕐᕈᓲᖅ ᓱᕋᐃᓯᒪᔪᖃᕐᒪᖔᖅ ᐅᖃᐅᓯᕐᓄᑦ ᒪᓕᒐᓕᐊᖑᓯᒪᔪᒥᒃ ᓄᓇᕗᑦ 

ᐃᖅᑲᓇᐃᔭᕐᕕᖏᓐᓂ. ᓯᑎᐱᕆ 19, 2012ᒥ ᐱᒋᐊᖅᑐᒍ, ᑖᓐᓇ ᐊᑐᖅᑐᖅ ᓄᓇᓕᓕᒫᓄᑦᑕᐅᖅ ᐊᓪᓛᑦ. ᐊᓪᓚᕝᕕᒃ 

ᖃᐅᔨᓴᕈᓐᓇᖅᑐᖅ, ᖃᐅᔨᒍᑎᖏᓐᓂᒃ ᐅᓂᒃᑳᓕᐅᖃᑦᑕᕐᓗᓂ, ᑐᑭᒧᐊᑦᑎᑦᑎᖃᑦᑕᕐᓗᓂ ᐋᖅᑭᒋᐊᕈᑕᐅᔪᓂᑦ, ᐊᒻᒪᓗ 

ᐃᑲᔪᕐᓯᕆᐊᕈᑎᖃᖃᑦᑕᕐᓗᓂ ᐋᖅᑭᒋᐊᕈᑕᐅᔪᓐᓇᖅᑐᓂᑦ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒪᓕᑦᑕᐅᖏᓐᓂᖏᓐᓄᑦ 

ᓱᕋᐃᒍᑕᐅᓯᒪᔪᓂᑦ. 

ᐃᑲᔪᖅᑎᐅᓂᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᑐᓴᐅᒪᖃᑦᑕᐅᑎᒍᑎᖃᖃᑦᑕᓲᖅ ᑕᐃᒃᑯᓂᖓ ᑲᒪᒋᔭᔅᓴᒫᓕᓐᓂᑦ ᐅᖃᐅᓯᕐᓄᑦ 

ᐱᔨᑦᑎᕋᐅᑎᖃᖃᑦᑕᓂᕐᒥᒃ ᐃᑲᔫᑎᖃᖃᑦᑕᓂᐊᕐᖓᑦ ᑐᑭᑖᕈᑎᖃᖅᑐᖃᕆᐊᖃᖅᑎᓪᓗᒍ, ᐱᐅᓯᕆᔭᐅᕙᑦᑐᓄᑦ 

ᐅᕝᕙᓘᓐᓃᑦ ᐊᑐᐊᒐᕐᓄᑦ ᐱᔾᔪᑎᒋᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑏᑦ. 

ᐅᖃᐅᔾᔨᒋᐊᖅᑎᐅᓂᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇ ᐅᖃᐅᔾᔨᒋᐊᖃᑦᑕᓲᖅ ᐃᑲᔪᖃᑦᑕᓲᖅ ᐊᒻᒪᓗ ᐃᖅᑲᓇᐃᔭᖃᑎᖃᓲᖅ ᓄᓇᕗᒥ 

ᐃᖅᑲᓇᐃᔭᕐᕕᓐᓂᑦ, ᓄᓇᓕᓐᓂᑦ ᐊᒻᒪᓗ ᓇᒻᒥᓂᓕᓐᓂᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᖏᑕ ᒥᔅᓵᓄᑦ ᐊᒻᒪᓗ 

ᑐᓴᐅᒪᖃᑦᑕᐅᑎᖃᑦᑕᓂᕐᒧᑦ ᑲᒪᒋᔭᔅᓴᒫᖏᑕ ᒥᔅᓵᓄᑦ. ᐊᓪᓚᕝᕕᖓ ᖃᐅᔨᒃᑲᐃᖃᑦᑕᕆᐊᖃᕐᒥᔪᖅ ᓄᓇᕗᒻᒥᐅᓂᑦ 

ᐅᖃᐅᓯᕐᓄᑦ ᐱᔪᓐᓇᐅᑎᖏᑕ ᒥᔅᓵᓄᑦ.   

ᖃᐅᔨᓴᖃᑦᑕᕐᓂᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓴ ᖃᐅᔨᓴᖃᑦᑕᓲᖅ ᕿᒥᕐᕈᓲᖑᓪᓗᓂᓗ ᐱᕙᓪᓕᐊᓂᖏᓐᓂᒃ ᓄᓇᕗᒥ ᐃᖅᑲᓇᐃᔭᕐᕖᑦ 

ᑲᔪᓯᑎᑦᑎᓂᕐᒥᒃ ᑲᒪᒋᔭᔅᓴᒫᖏᓐᓂᒃ ᒪᓕᑦᑐᒋᑦ ᓄᓇᕗᒥ ᐅᖃᐅᓯᕐᓄᑦ ᒪᓕᒐᐃᑦ.  

ᑲᑐᔾᔨᖃᑎᒌᑦ ᐋᖅᑭᓱᕐᓯᒪᓂᖏᑦ 
 

 

 

  

  

 

 

ᐅᖃᐅᓯᕐᓄᑦ ᑲᒥᓯᓇ 

 

ᑎᑎᕋᖅᑎ 

 

Executive Assistant 

 

Executive Assistant 

 
ᓇᐅᑦᑎᖅᓱᖅᑎ/ᖃᐅᔨᓴᖅᑎ (ᐅᐃᕖᑎᑐᑦ 

ᐅᖃᐅᓯᕐᒥᒃ) 

 

ᓇᐅᑦᑎᖅᓱᖅᑎ/ᖃᐅᔨᓴᖅᑎ (ᐃᓄᑦᑐᑦ 

ᐅᖃᐅᓯᕐᒥᒃ) 

 

ᑐᑭᒧᐊᑦᑎᑦᑎᔨ ᑐᑭᒧᐊᒍᑎᔅᓴᓂᑦ ᐸᕐᓇᐅᓂᕐᒧᑦ 

ᐊᑐᐊᒐᕐᓄᓪᓗ  

 

Executive Assistant 

 

Executive Assistant 

 

ᑐᓴᐅᒪᖃᑦᑕᐅᑎᓕᕆᔨ 

 

 

ᐱᓕᕆᐊᒃᓴᓄᑦ ᐊᐅᓚᑦᑎᔨ 

ᐊᕙᑎᓕᕆᓂᕐᒥᒃ ᕿᒥᕐᕈᓂᖅ 

ᓄᓇᓖᑦ  

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ ᐃᓕᓴᕐᓯᒍᑕᐅᓯᒪᔪᖅ ᐃᓄᑦᑎᑐᑦ (ᐃᓄᒃᑎᑐᑦ ᐃᓄᐃᓐᓇᖅᑐᓪᓗ), ᖃᓪᓗᓈᑎᑐᑦ 

ᐅᐃᕖᑎᑐᓪᓗ ᐅᖃᐅᓯᕐᓂᑦ ᐃᓕᓴᕆᔭᐅᓯᒪᓪᓗᑎᒃ ᐅᖃᐅᓯᐅᓂᖏᓐᓂᒃ ᓄᓇᕗᒥ.  

ᒪᓕᑦᑐᒋᑦ 2011ᒥ ᑭᓪᓕᓯᓂᐊᖅᑏᑦ ᑲᓇᑕᒥ− ᓄᓇᕗᒥ ᑭᓪᓕᓯᓂᐊᖅᑏᑦ, ᐊᑯᓐᓂᖓᓃᑦᑐᑦ ᐅᑭᐅᓕᒥᓃᑦ ᓄᓇᕗᒥ 24.1 

ᑕᒫᓂ ᖃᓂᒋᔮᓂ ᑕᑯᓪᓗᒋᑦ ᓴᓂᐊᓂ ᑲᓇᑕᓕᒫᒥ 39.6 ᐅᑭᐅᓖᑦ ᐊᑯᓐᓂᖓᓃᑦᑐᑦ. ᑲᑎᑦᑐᒋᑦ 31,770 ᓄᓇᕗᒥᐅᑕᐃᑦ, 

ᐃᓄᑦᑎᑐᑦ ᐅᖃᐅᓯᓪᓚᑦᑖᕆᔭᐅᓪᓗᓂ 21,225ᓄᑦ ᑭᒃᑯᑐᐃᓐᓇᕐᓄᑦ. ᑖᒃᑯᓇᓂ ᓄᓇᓕᓐᓂᑦ 16,490 ᐅᖃᕐᓯᒪᔪᑦ 

ᐃᓄᑦᑎᑑᖃᑦᑕᕐᓂᕋᖅᑐᑎᒃ ᐊᖏᕐᕋᒥᓐᓂᒃ ᐊᒻᒪᓗ 8%ᖏᑦ ᐃᓄᑦᑎᑐᐃᓐᓇᖅ ᐅᖃᓲᖑᓂᕋᖅᑐᑎᒃ.  

ᐅᐃᕖᑎᑐᓪᓕ, 1,205 ᑭᒃᑯᑐᐃᓐᓇᐃᑦ ᐅᖃᕐᓯᒪᔪᑦ ᐅᖃᓲᖑᓂᕋᖅᑐᑎᒃ ᑕᒪᒃᑮᓐᓂᒃ: ᐅᐃᕖᑎᑐᑦ ᖃᓪᓗᓈᑎᑐᓪᓗ, 

ᐅᐃᕖᑎᑐᑦ ᐅᖃᐅᓯᓪᓚᑦᑖᖃᕐᓂᕋᖅᑐᑎᒃ 435 ᑭᒃᑯᑐᐃᓐᓇᐃᑦ. ᐅᐃᕖᑎᑑᕐᓂᕋᕐᐸᑦᑐᑎᒃ ᐊᖏᕐᕋᒥᓐᓂᒃ 250 

ᑭᒃᑯᑐᐃᓐᓇᐃᑦ. 35ᖑᓪᓗᑎᒃ ᐅᐃᕖᑎᑐᐃᓐᓇᖅ ᐅᖃᓲᖑᓂᕋᖅᑐᑦ.  

ᑕᒪᕐᒥᓕᒫᐸᓗᒃ ᐃᓅᓱᑦᑐᑦ ᐅᖃᕈᓐᓇᖅᑐᑦ ᐃᓄᑦᑎᑐᑦ ᖃᓪᓗᓈᑎᑐᓪᓗ ᐅᕝᕙᓘᓐᓃᑦ ᐅᐃᕖᑎᑐᑦ ᖃᓪᓗᓈᑎᑐᓪᓗ. 

ᐊᒥᓲᙱᑦᑐᑦ ᐅᐃᕖᑎᑐᐃᓐᓇᖅ ᐅᖃᕈᓐᓇᖅᑐᑦ ᐃᓄᑦᑎᑐᓪᓗ.  

ᖃᓪᓗᓈᑎᑑᖃᑦᑕᓕᕐᐸᓪᓕᐊᑐᐃᓐᓇᖅᑐᑦ ᐃᓄᑦᑎᑐᑦ ᐅᐃᕖᑎᑐᓪᓗ ᓴᓂᐊᓂ. ᐃᓐᓇᑐᖃᐃᑦ ᓄᓇᕗᒥ ᐃᓄᑦᑎᑐᐃᓐᓇᖅ 

ᐅᖃᓲᖑᓗᐊᖅᑐᑦ. ᐊᒥᓱᑦ ᒪᕐᕉᓐᓂᒃ ᐅᖃᐅᓯᓖᑦ ᐃᓄᐃᑦ ᐅᐃᕖᓪᓗ ᐅᖃᕐᓯᒪᔪᑦ ᐱᔨᑦᑎᕋᖅᑕᐅᕕᓐᓂᑦ 

ᐱᔨᑦᑎᕋᖅᑕᐅᖃᑦᑕᕈᒪᓂᕋᖅᑐᑎᒃ ᑐᑭᓯᐅᒪᖃᑦᑕᐅᑎᖃᑎᖃᖃᑦᑕᕈᒪᓂᕋᖅᑐᑎᓪᓗ ᓇᒻᒥᓂᖅ ᐅᖃᐅᓯᖏᓐᓂᒃ ᐊᑐᕐᓗᑎᒃ.  

ᓄᓇᖓ ᐊᒻᒪᓗ ᑐᓴᐅᒪᖃᑦᑕᐅᑎᖃᑦᑕᕐᓂᖅ  
ᓄᓇᕗᑦ ᐊᖏᔪᐊᓘᒻᒪᑦ ᐊᒻᒪᓗ ᐅᖓᓯᒌᑦᑐᒡᒍᑕᐅᓂᖏᑦ ᓄᓇᓖᑦ ᐊᑐᖅᑎᑎᓪᓚᕆᑉᐸᒻᒪᑦ 

ᑐᓴᐅᒪᖃᑦᑕᐅᑎᖃᑎᒌᓐᓂᐅᕙᑦᑐᒥᒃ. ᐱᔭᕆᐊᑐᑎᑦᑎᓲᖅ ᑲᑎᒪᖃᑎᒌᖃᑦᑕᕈᓐᓇᓂᕐᒥᒃ ᐊᑭᑐᔪᐊᓘᕙᑦᑐᓂᓗ. 

ᐊᑐᖅᑎᑦᑎᒋᐊᖃᕋᓗᐊᖅᑐᑎᒃ “ᓇᒻᒥᓂᖅ ᐅᐸᒍᑎᖃᑦᑕᕆᐊᖃᕐᓂᕐᒥᒃ” ᑎᑭᐅᑎᒍᑎᒋᓇᓱᐊᖅᐸᑦᑕᕗᑦ 

ᐃᓚᖃᕆᐊᖃᕐᐸᒻᒪᑕ ᑭᒃᑯᑐᐃᓐᓇᕐᓄᑦ ᑐᓴᐅᒪᖃᑦᑕᐅᑎᒍᑎᐅᕙᑦᑐᓄᑦ, ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐱᕙᓪᓕᐊᔪᑎᒍᑦ, 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓂ ᐅᖃᓕᒫᕋᔅᓴᓕᐊᖑᕙᑦᑐᑎᒍᑦ, ᐊᒻᒪᓗ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ. 

ᐊᑐᓂᑦ ᑭᓪᓕᖃᐅᖅᑐᒡᒍᑎᐅᕙᒻᒪᑕ; ᐃᓄᓕᒫᑦ ᓈᓚᑦᑐᐃᓐᓇᐅᖃᑦᑕᖏᒻᒪᑕ ᓈᓚᐅᒻᒥᑦ ᐅᕝᕙᓘᓐᓃᑦ 

ᐅᖃᓕᒫᖅᑐᐃᓐᓇᐅᕙᙱᒻᒪᑕ ᐱᕙᓪᓕᐊᔪᓂᑦ, ᐊᒻᒪᓗ ᖃᕋᓴᐅᔭᒃᑯᑦ ᐃᑭᐊᖅᑭᕕᕗᑦ ᐱᒻᒪᕆᐊᓘᒐᓗᐊᖅᑎᓪᓗᒍ, 

ᐅᖓᓯᑦᑐᒥᑦ ᑲᓲᒪᒍᑕᐅᕙᑦᑐᑦ ᐊᒻᒪᓗ/ᐅᕝᕙᓘᓐᓃᑦ ᖃᕋᓴᐅᔭᓕᕆᒍᓐᓇᕐᓂᖅ, ᑭᓪᓕᖃᕈᑕᐅᔪᓐᓇᒥᒻᒪᑕ 

ᐊᑑᑎᖃᕈᓐᓇᕋᓗᐊᖅᑎᓪᓗᒋᑦ ᐊᑐᓂᑦ ᐃᓅᖃᑎᒌᒡᒍᑎᓄᑦ.  

 

ᐱᓇᓱᐊᕈᑎᖃᖃᑦᑕᕋᑦᑕ ᑐᓴᐅᒪᖃᑦᑕᐅᑎᒍᑕᐅᓂᐊᖅᑐᓂᑦ ᐊᑕᐅᑦᑎᒃᑯᑦ ᓴᖅᑭᖅᑎᒋᐊᖃᑦᑕᖅᑐᒋᑦ ᑕᒪᕐᒥᒃ ᐱᖓᓱᓂᑦ 

ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐱᓯᒪᔪᓂᑦ, ᐱᖃᓯᐅᑎᓪᓗᒋᑦ ᐃᓄᑦᑎᑐᑦ (ᐃᓄᒃᑎᑐᑦ ᐃᓄᐃᓐᓇᖅᑐᓪᓗ), ᖃᓪᓗᓈᑎᑐᑦ 

ᐅᐃᕖᑎᑐᓪᓗ. ᐅᖃᓕᒫᕋᔅᓴᓕᐅᕐᐸᑦᑐᑕ ᐱᖓᓱᓂᑦ ᐅᖃᐅᓯᕐᓄᑦ ᑎᑎᕋᕐᓯᒪᔪᓂᑦ, ᐃᓚᖓᑦ (ᐃᓄᑦᑎᑐᑦ) ᐊᔾᔨᒌᙱᑑᓐᓂᒃ 

ᐅᖃᐅᓯᖃᖅᑐᑎᒃ ᐱᖃᓯᐅᑎᓪᓗᒍ ᐃᓅᔨᖓᔪᑦ, ᓄᑖᓂᑦ ᓴᓇᓯᒪᓂᖃᕆᐊᖃᕐᐸᒻᒪᑕ ᐊᒻᒪᓗ 

ᖃᓄᖅᑑᕈᑎᖃᕐᓯᒪᒋᐊᖃᕐᐸᑦᑐᑎᒃ ᓇᓗᓇᕐᓯᓂᐊᙱᒻᒪᑕ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐅᖃᓕᒫᖃᑦᑕᖁᔨᓪᓗᑕ 

ᐅᖃᓕᒫᖅᑎᐅᕙᑦᑐᓂᑦ.  

 

ᒪᓕᒐᓕᐊᕐᓯᒪᔪᖅ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ 

ᓄᓇᕗᑦ ᓇᒻᒥᓂᖓᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ ᑲᔪᓯᑎᑕᐅᔪᒻᒪᑦ ᒪᓕᒐᓕᐅᕐᕕᒻᒥ ᓄᓇᕗᒥ 2008ᒥ, 

ᐊᒻᒪᓗ ᐊᑐᓯᓚᐅᕐᓯᒪᓪᓗᓂ ᐄᐳᓗ 1, 2013ᒥ. ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ ᑎᑎᕋᖅᑕᐅᓯᒪᒻᒪᑕ 



7 
 

ᑎᑎᕋᕐᓯᒪᓪᓗᑎᒃ ᐱᔨᑦᑎᕋᐅᑕᐅᒋᐊᓕᓐᓂᑦ ᑐᓴᐅᒪᖃᑦᑕᐅᑎᒍᑕᐅᖃᑦᑕᕆᐊᓕᓐᓂᑦ ᐃᓄᑦᑎᑐᑦ, ᖃᓪᓗᓈᑎᑐᑦ 

ᐅᐃᕖᑎᑐᓪᓗ ᒪᓕᒐᓕᐅᕐᕕᒻᒥ, ᑲᑎᒪᔨᖏᓐᓄᑦ ᐃᖅᑲᓇᐃᔭᕐᕕᖏᓐᓄᓪᓗ, ᓄᓇᕗᑦ ᐃᖅᑲᖅᑐᐃᕕᖏᓐᓂ 

ᓄᓇᓕᖏᓐᓂᓪᓗ. ᐃᒫᒃ ᑐᑭᓕᒃ ᑭᓇᑐᐃᓐᓇᖅ ᐱᔪᓐᓇᐅᑎᖃᖅᑯᖅ ᐱᔨᑦᑎᕋᖅᑕᐅᒍᓐᓇᓂᕐᒥᒃ ᐅᕝᕙᓘᓐᓃᑦ 

ᑐᓴᐅᒪᖃᑦᑕᐅᑎᒍᑎᖃᕈᓐᓇᓂᕐᒥᒃ ᑖᒃᑯᓇᓂ ᐊᓪᓚᕕᓐᓂᑦ ᐊᑐᕐᓗᑎᒃ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ ᐊᑐᕈᒪᔭᖓᓐᓂᒃ.  

ᒪᓕᒐᖅ ᓴᖅᑮᓯᒪᔪᖅ ᒥᓂᔅᑕᒥᒃ ᑲᒪᒋᔭᔅᓴᒫᓕᒻᒥᒃ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ, ᑲᒪᒋᔭᖃᖃᑦᑕᓂᐊᖅᑐᓂ 

ᓴᖅᑭᔮᖅᑎᑦᑎᓂᕐᒥᑦ ᓇᓕᒧᒌᑎᑦᑎᓇᓱᓂᕐᒥᓪᓗ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᑦ, ᓯᕗᓕᕐᓯᖃᑦᑕᓂᐊᖅᑐᓂᓗ 

ᐅᖃᐅᓯᕐᓄᑦ ᐱᔨᑦᑎᕋᐅᑕᐅᒋᐊᓕᓐᓂᑦ ᓄᓇᕗᑦ ᒐᒪᖓᑕ ᐃᖅᑲᓇᐃᔭᕐᕕᖏᓐᓂᒃ ᓄᓇᓕᓐᓂᓪᓗ, ᐊᑐᓕᖅᑎᑦᑎᓇᓱᓂᕐᒥᓪᓗ 

ᐋᖅᑭᓗᓂ, ᖃᐅᔨᓴᖅᐸᓪᓗᓂ, ᑐᑭᒧᐊᖅᑎᑦᑎᓗᓂᓗ, ᓴᖅᑭᑕᐅᕙᓪᓕᐊᔪᓂᑦ ᒐᕙᒪᐅᑉ ᑎᒥᖁᑎᖏᑕᓗ ᐃᓗᐊᓂᑦ.  

ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᖅ 

ᑕᐃᔭᐅᒍᓯᖓ ᑕᐃᒫᒃ ᑎᑎᕋᕐᓯᒪᒻᒪᑦ, ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᖅ ᑐᕌᖓᔪᖅ ᓴᐳᔾᔨᒍᑕᐅᔪᒫᕐᓂᐊᖅᑐᓂ 

ᐊᑐᓕᒃᑲᓐᓂᕈᑕᐅᔪᒫᕐᓂᐊᖅᑐᓂ ᐃᓄᒃᑐᑦ ᐅᖃᐅᓯᕐᒥᒃ. ᒪᓕᒐᓕᙳᖅᑎᑕᐅᔪᔪᖅ 2008ᒥ. ᒪᓕᒐᖅ 

ᐱᓇᓱᐊᒐᖃᖅᑎᑦᑎᒍᑕᐅᕗᖅ ᓄᓇᕗᑦ ᒐᕙᒪᒃᑯᓐᓄᑦ ᖃᓄᖅᑑᕈᑎᖃᕆᐊᖃᖅᑐᑎᒃ ᓴᐳᔾᔨᓂᕐᒧᑦ ᐃᓄᑦᑎᑐᑦ ᐅᖃᐅᓯᕐᒥᒃ. 

ᒪᓕᒐᖅ ᑎᑎᕋᕐᓯᒪᔪᖅᑕᓕᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᔪᓐᓇᐅᑎᓂᑦ, ᐱᔪᓐᓇᐅᑎᓂᑦ ᐃᖅᑲᓇᐃᔭᕈᓐᓇᓂᕐᒧᑦ 

ᐃᓄᒃᑑᕐᓗᑎᒃ, ᓄᓇᓕᓐᓂᑦ ᐱᔨᑦᑎᕋᖅᑕᐅᕕᖃᕐᓂᕐᒥᒃ ᐊᒻᒪᓗ ᓇᒻᒥᓂᓕᓐᓂᑦ ᐱᔨᑦᑎᕋᖅᑕᐅᕕᖃᕐᓂᕐᒥᒃ. ᐃᓄᐃᑦ 

ᐅᖃᐅᓯᖓᓐᓂᒃ ᓴᐳᔾᔨᕐᓂᒧᑦ ᒪᓕᒐᖅ ᓴᖅᑮᓯᒪᔪᖅ ᒥᓂᔅᑕᒥᒃ ᐅᖃᐅᓯᕐᓄᑦ ᑲᒪᒋᔭᖃᕆᐊᖅᑐᓂᒃ ᑐᑭᒧᐊᑦᑎᑦᑎᖃᑦᑕᓂᕐᒥᒃ 

ᑲᔪᓯᑎᑦᑎᕙᓪᓕᐊᓂᕐᒥᒃ ᐊᐅᓚᑎᑦᑎᐊᕐᓗᑎᒃ, ᐱᓇᓱᒃᑎᐊᕐᓗᑎᒃ ᐃᓕᓴᖅᓯᓯ,ᐊᑦᑎᐊᕐᓗᑎᒃ ᐱᔪᓐᓇᐅᑎᓂᑦ 

ᐊᑐᐃᓐᓇᐅᑎᑦᑎᒋᐊᖃᕐᓂᕐᒥᓪᓗ ᒪᓕᒐᐃᑦ ᐃᓗᐊᓃᑦᑐᓂᒃ.  

 ᓄᓇᓖᑦ 

ᒪᓕᑦᑐᒋᑦ ᐃᓄᐃᑦ ᐅᖃᐅᓯᖓᓐᓂᒃ  ᓴᐳᔾᔨᓂᕐᒧᑦ ᒪᓕᒐᖅ, ᓄᓇᓖᑦ ᐱᔨᑦᑎᕋᐅᑎᖃᖃᑦᑕᕆᐊᖃᓕᕐᖓᑕ 

ᑐᓴᐅᒪᖃᑦᑕᐅᑎᒍᑎᖃᖃᑦᑕᕐᓗᑎᓪᓗ ᐃᓄᑦᑎᑐᑦ. ᓄᓇᓖᑦ ᐱᔨᑦᑎᕋᐅᑎᖃᖃᑦᑕᕆᐊᖃᕐᒥᔪᑦ 

ᑐᓴᐅᒪᖃᑦᑕᐅᑎᒍᑎᖃᖃᑦᑕᕐᓗᑎᓪᓗ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᑕᐃᒪᐃᒋᐊᖃᖅᑎᓪᓗᒋᑦ ᒪᓕᓪᓗᑎᒃ 

ᒪᓕᒐᓕᐊᖑᓯᒪᔪᒥᒃ “ᕿᓄᔾᔪᑕᐅᓪᓚᕆᖃᑦᑕᕐᓂᖓᓂᒃ”.  

ᑲᒪᒋᔭᖃᕈᓐᓇᖅᑐᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓂ ᑲᑎᑦᑐᒋᑦ 7ᖑᒻᒪᑕ ᐃᖅᑲᓇᐃᔮᑦ: ᐅᖃᐅᓯᕐᓄᑦ ᑲᒥᓯᓇ, ᑎᑎᕋᖅᑎ, 

ᑐᑭᒧᐊᑦᑎᑦᑎᔨ ᑐᑭᒧᐊᒍᑎᔅᓴᓂᑦ ᐸᕐᓇᐃᓂᕐᒧᑦ ᐊᑐᐊᒐᕐᓄᓪᓗ, ᓇᐅᑦᑎᖅᓱᖅᑎ/ᖃᐅᔨᓴᖅᑎ− ᐃᓄᑦᑐᑦ, 

ᓇᐅᑦᑎᖅᓱᖅᑎ/ᖃᐅᔨᓴᖅᑎ- ᐅᐃᕖᑎᑐᑦ ᑐᓴᐅᒪᖃᑦᑕᐅᑎᓕᕆᔨ ᐊᒻᒪᓗ ᐱᓕᕆᐊᒃᓴᓄᑦ ᐊᐅᓚᑦᑎᔨ. ᐊᒻᒪᓗᑦᑕᐅᖅ 

ᐅᓪᓗᓕᒫᖅ ᐃᖅᑲᓇᐃᔭᖅᑎᐅᕙᑦᑐᓄᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᑳᓐᑐᓚᖃᕐᖓᑦ ᒪᓕᒐᓕᕆᔨᓄᑦ 

ᒪᓕᒐᖅᑎᒍᑦ ᐅᖃᐅᔾᔨᒋᐊᖅᑎᐅᖃᑦᑕᓂᐊᕐᓂᕐᒧᑦ ᐃᑲᔪᖃᑦᑕᕐᓗᑎᒃ ᐋᖅᑭᒋᐊᒃᑲᐃᖃᑦᑕᓂᕐᒥᒃ 

ᐃᑲᔪᖅᑎᒋᔭᐅᒋᐊᖃᕋᐃᑉᐸᑕ.  

 

ᐱᓇᓱᐊᕈᑎᔅᓴᐃᑦ 

ᒫᓐᓇᒧᑦ ᐱᓇᓱᐊᕈᑎᔅᓴᐃᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕕᐊᓅᖅᑕᐅᕙᑦᑐᑦ ᓈᒻᒪᖃᑦᑕᕐᓯᒪᔪᑦ. 

ᐃᖅᑲᓇᐃᔮᕆᓪᓗᐊᑕᕐᓯᒪᔭᖏᑦ 

ᐃᖅᑲᓇᐃᔮᕆᓪᓗᐊᑕᕐᓯᒪᔭᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓂ ᓇᓗᓇᐃᔭᕐᓯᒪᔪᑦ ᑖᒃᑯᐊ ᐊᑖᓃᑦᑐᑦ. 

 

ᑮᓇᐅᔭᑦ 

ᐊᑐᖅᑐᔅᓴᑦ 

($000) 

2015-16 2016-17 2017-18 2018-19 

ᐊᖏᔪᖅᑲᐅᑏᑦ 

ᐊᐅᓚᓂᖏᓪᓗ   

633 633 633 633 

ᑐᓴᐅᒪᖃᑦᑕᐅᑎᓕᕆᔩᑦ 159 159 159 159 

ᐊᑐᐊᒐᓕᕆᓂᖅ, 

ᐸᕐᓇᐃᓂᖅ ᖃᐅᔨᓴᕐᓂᕐᓗ  

618 618 618 618 

ᑲᑎᑦᑐᒋᑦ 1,410 1,410 1,410 1,410 

 

1. ᐊᑐᐊᒐᓕᕆᓂᖅ, ᐸᕐᓇᐃᓂᖅ ᖃᐅᔨᓴᕐᓂᕐᓗ 
ᑭᒡᒐᑐᖅᑎᐅᑉ ᐊᓪᓚᕝᕕᖓ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᓴᖅᑭᖅᑎᑕᐅᓯᒪᒻᒪᑕ ᓴᐳᔾᔨᒍᒫᕐᓂᐊᖅᑐᓂ 

ᐅᖃᐅᓯᕐᓄᑦ ᐱᔪᓐᓇᐅᑎᓂᑦ ᑕᐃᒪᐃᒻᒪᓪᓗ ᖃᓄᖅᑑᕈᑎᖃᕆᐊᖃᑦᑕᙳᓱᑦᑐᓂ ᐃᓱᒫᓘᑕᐅᕙᑦᑐᓕᒫᓂᑦ 

ᑭᒃᑯᑐᐃᓐᓇᕐᓃᙶᖅᑐᓂᑦ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒥᔅᓴᓄᑦ, ᐅᖃᐅᓯᕐᓄᑦ ᑲᒥᓯᓇᓗ ᓇᖕᒥᓂᖅ ᖃᐅᔨᓴᕐᓂᒥᑦ 

ᐱᒋᐊᖅᑎᑦᑎᔪᓇᖅᑐᓂ. ᖃᐅᔨᓴᖃᑦᑕᖅᑐᑦ ᐊᒻᒪᓗ ᖃᐅᔨᒃᑲᐃᔭᑦᑐᑎᒃ ᑭᒃᑯᑐᐃᓐᓇᕐᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᖏᑕ 

ᒥᔅᓵᓄᑦ ᑕᒪᒃᑯᐊ ᐃᖅᑲᓇᐃᔮᕇᓐᓇᓕᒫᕐᐸᑦᑕᖏᑦ ᐊᓪᓚᕝᕕᒻᒥ. ᑖᒃᑯᐊ ᐊᐅᓚᔾᔪᓰᑦ ᖃᐅᔨᒃᑲᐃᒍᑕᐅᕙᑦᑐᑦ 

ᑭᒃᑯᑐᐃᓐᓇᕐᓂᑦ ᖃᓄᖅ ᐃᓱᒫᓘᑕᐅᔭᑦᑐᑦ ᑲᒪᒋᔭᐅᖃᑦᑕᕐᒪᖔᑕ ᑐᓴᖅᑕᐅᑐᐊᕋᐃᒐᒥᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

ᐊᓪᓚᕝᕕᖓᓂ. 

 ᐊᑐᐊᒐᖅ ᐊᒻᒪᓗ ᐸᕐᓇᐃᓂᖅ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᖃᐅᔨᓴᓲᖅ, ᕿᒥᕐᕈᓲᖑᓪᓗᓂᓗ ᐊᒻᒪᓗ ᐊᑐᓕᖁᔨᔾᔪᑎᓕᐅᓲᖑᓪᓗᓂ 

ᐱᔾᔪᑎᒋᓪᓗᒋᑦ ᑐᔅᓯᕋᐅᑕᐅᓯᒪᔪᑦ ᐊᒻᒪᓗ ᐊᑐᖅᑐᑦ ᐅᖃᐅᓯᕐᓄᑦ ᐊᑐᐊᒐᕐᓄᑦ ᓄᓇᕗᒥ ᐃᖅᑲᓇᐃᔭᕐᕕᓐᓄᑦ ᐊᒻᒪᓗ 

ᓄᓇᓕᓐᓄᑦ.  

 ᓇᐅᑦᑎᖅᓱᕐᓂᖅ 

ᐅᖃᐅᓯᕐᓄᑦ ᑲᒥᓯᓇ ᖃᐅᔨᓴᖃᑦᑕᖅᐳᖅ ᐱᑕᖃᕐᓂᐅᔪᓂᒃ ᐅᖃᐅᓯᕐᓄᑦ ᐱᔨᑦᑎᕋᐅᑎᓂᒃ ᑐᓴᐅᒪᔪᓕᕆᔾᔪᑎᓂᒡᓗ ᓄᓇᕗᒻᒥ 

ᑎᒥᐅᔪᓂᒃ. ᓲᕐᓗ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᐱᓕᕆᓲᖑᖕᒪᑕ, ᐅᖄᓚᑲᑕᓐᓂᒃᑯᑦ ᖃᐅᔨᓴᕐᓂᖅ, ᕿᒥᕐᕈᓂᖅ 

ᑎᑎᖅᑲᓂᑦ ᑐᓴᒐᒃᓴᓕᐊᕆᔭᓂᑦ, ᕿᒥᕐᕈᓂᖅ ᖃᕋᓴᐅᔭᒃᑯᓪᓗ ᑐᓴᐅᒪᐅᑎᓂᑦ ᐊᒻᒪᓗ ᖃᐅᔨᓴᕐᓂᖅ ᐃᓄᒃᑐᑦ 

ᐃᖅᑲᓇᐃᔭᕈᓐᓇᖅᑎᑕᐅᒻᒪᖔᑕ ᐃᓄᒃᑑᕈᓐᓇᖅᑐᑦ. 

  ᑭᒡᒐᑐᖅᑎᐅᓂᕐᒥᒃ ᐊᒻᒪᓗ ᖃᐅᔨᓴᖃᑦᑕᓂᕐᒥᒃ ᐃᓕᓐᓂᐊᕐᓂᖅ  

ᐅᔾᔨᕈᓱᓕᖃᑦᑕᕐᖓᑕ ᑕᒪᒃᑯᓂᖓ ᐅᖃᐅᓯᕐᓄᑦ ᐱᔪᓐᓇᐅᑎᓂᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ, 

ᑭᒃᑯᑐᐃᓐᓇᕐᓄᑦ ᓴᖅᑭᔮᕈᑕᐅᕙᑦᑐᓂᑦ ᐊᒻᒪᓗ ᑭᐅᒍᑕᕙᑦᑐᑎᒍᑦ ᖃᓄᐃᓕᐅᕈᑕᐅᕙᑦᑐᓄᑦ, ᐊᒻᒪᓗ 

ᐅᓂᒃᑳᓕᐅᕈᑕᐅᕙᑦᑐᑎᒍᑦ ᖃᐅᔨᒍᑎᒋᓯᒪᔭᖏᓐᓂᒃ ᐊᑐᓕᖁᔨᔾᔪᑎᒋᓯᒪᔭᖏᓐᓂᓪᓗ. ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᓪᓚᕝᕕᖓᓂ ᐃᖅᑲᓇᐃᔭᖅᑏᑦ ᖃᐅᔨᒃᑲᖅᑕᐅᓯᒪᖃᑦᑕᕆᐊᖃᕐᓂᖏᑦ ᐊᒻᒪᓗ ᒫᓐᓇᓕᓴᕐᓂᑦ 

ᖃᐅᔨᒪᖃᑦᑕᕆᐊᖃᕐᓂᖏᓐᓂᒃ ᐱᐅᓂᕐᐹᓂᑦ ᐱᐅᓯᕆᔭᐅᖃᑦᑕᕈᓐᓇᖁᓪᓗᒋᑦ ᐊᓪᓚᕕᒻᒥ ᖃᐅᔨᓴᖃᑦᑕᓲᓂᑦ 

ᐅᓂᒃᑳᓕᐅᕈᑎᖃᖃᑦᑕᓲᓂᓪᓗ ᖃᐅᔨᒍᑎᒋᓯᒪᔭᖏᓐᓂᒃ. ᐃᓕᓐᓂᐊᖏᓐᓇᖃᑦᑕᕆᐊᖃᕐᓂᖏᓐᓂᑦ 

ᐱᕙᓪᓕᐊᖏᓐᓇᖃᑦᑕᕆᐊᖃᕐᓂᖏᓪᓗ ᐃᖅᑲᓇᐃᔭᖅᑎᖏᑕ ᐊᑑᑎᖃᓪᓚᕆᑦᑐᖅ ᑭᒡᒐᑐᖅᑎᐅᑉ ᐊᓪᓚᕝᕕᖓᓂ 

ᐃᓱᒪᒋᓪᓗᒍ ᐃᖅᑲᓇᐃᔮᔅᓴᖃᕐᓂᖓ ᓈᒻᒪᑦᑐᒥᒃ ᐱᓂᐊᕐᓂᖃᖃᑦᑕᕆᐊᖃᖅᑐᓂ ᒪᓕᑦᑐᒋᑦ ᒪᓕᒐᐃᑦ ᓈᒻᒪᑦᑐᓕᓂᕐᒧᑦ 

ᑐᕌᖓᔪᑦ.  

 ᖃᐅᔨᓴᕐᓂᖅ 

ᑲᒪᒋᔭᖃᓕᕋᐃᒻᒪᑕ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᕝᕙᓘᓐᓃᑦ ᓄᓇᓕᓐᓂᑦ ᑭᓇᑐᐃᓐᓇᖅ ᐅᕝᕙᓘᓐᓃᑦ 

ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᔨᑦᑎᕋᖅᑕᐅᙱᒐᐃᒻᒪᑕ, ᑐᓴᐅᒪᖃᑦᑕᐅᑎᕕᐅᖃᑦᑕᙱᒐᐃᒻᒪᑕ ᐅᕝᕙᓘᓐᓃᑦ 

ᑐᑭᓯᐅᒪᔾᔪᑎᔅᓴᖅᑖᖃᑦᑕᙱᒐᐃᒻᒪᑕ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᑦ ᐊᑐᕈᒪᔭᖓᓐᓂᒃ, ᑐᓴᖅᑎᑦᑎᖃᑦᑕᕈᓐᓇᖅᑐᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ ᐃᓱᒫᓘᑎᖏᓐᓂᒃ. ᐃᓱᒫᓘᑕᐅᔪᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓄᑦ 

ᐅᖃᐅᓯᐅᑦᑕᕈᓐᓇᖅᑐᖅ ᓇᓕᑐᐃᓐᓇᖏᓐᓂᒃ ᐱᔾᔪᑎᖃᕐᓗᑎᒃ ᐅᑯᓂᖓ: 

ᐃ) ᐃᓕᓴᕆᔭᐅᓯᒪᔪᖅ ᐅᖃᐅᓯᖅ ᐋᖅᑭᓯᒪᓂᖓ, ᐱᔪᓐᓇᐅᑏᑦ, ᐊᑐᐃᓐᓇᐅᓂᖓᓗ ᐃᓕᓴᕆᔭᐅᓯᒪᙱᑉᐸᑦ. 

ᐱ) ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ ᐅᕝᕙᓘᓐᓃᑦ ᒪᓕᒐᖅ ᐊᐅᓚᑦᑎᔾᔪᑕᐅᔪᖅ ᐱᔾᔪᑎᓂᒃ 

ᐋᖅᑭᑦᑕᐅᓯᒪᓂᖓᓄᑦ, ᐊᑐᖅᑕᐅᓂᖓᓄᑦ ᐅᕝᕙᓘᓐᓃᑦ ᓴᐳᑎᔭᐅᓂᖓᓄᑦ ᐃᓕᓴᕆᔭᐅᓯᒪᔫᑉ ᐅᖃᐅᓯᐅᑉ 

ᒪᓕᑦᑕᐅᓯᒪᙱᑉᐸᑦ.  

ᑎ) ᐱᔾᔪᑎᖓ ᐋᖅᑭᓯᒪᔾᔪᑎᖓᓗ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᐅᑉ ᐅᕝᕙᓗᓐᓃᑦ ᐃᓄᐃᑦ ᐅᖃᐅᓯᖓᓐᓄᑦ 

ᓴᐳᔾᔨᓂᕐᒧᑦ ᒪᓕᒐᖅ ᑲᔪᓯᑎᑕᐅᓯᒪᙱᑉᐸᑦ.  

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐃᒪᐃᒍᓐᓇᕐᒥᔪᖅ, ᓇᒻᒥᓂᖅ ᐃᓱᒪᒋᔭᒥᓂᒃ, ᐅᕝᕙᓘᓐᓃᑦ ᑎᓕᔭᐅᒍᓂ ᓄᓇᕗᒥ 

ᐃᖅᑲᓇᐃᔭᕐᕕᒻᒧᑦ, ᓄᓇᓕᓐᓄᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᖃᑕᐅᔪᒧᑦ ᐅᕝᕙᓘᓐᓂᑦ ᑲᑎᒪᔨᕋᓛᖏᓐᓄᑦ 

ᒪᓕᒐᓕᐅᕐᕕᐅᑉ, ᖃᐅᔨᓴᕈᑎᖃᕈᓐᓇᖅᑐᖅ ᑐᓴᕐᓯᒪᙱᒃᑲᓗᐊᕐᓗᓂ ᐃᓱᒫᓘᑕᐅᔪᓂᑦ ᐊᑦᑐᖅᑕᐅᓯᒪᔪᒥᒃ ᑭᓇᑐᐃᓐᓇᕐᒥᒃ. 

ᑕᒪᐃᓐᓂᒃ ᖃᐅᔨᓴᕐᓂᖅ 

ᓈᒪᔪᒥᒃ ᖃᐅᔨᓴᕐᓃᑦ ᑲᒪᒋᔭᐅᓲᑦ ᐊᑐᕐᓂᓗᑦᑕᐅᓱᕆᓂᖏᓐᓂᒃ ᐅᖃᐅᓯᕐᓄᑦ ᐱᔪᓐᓇᐅᑏᑦ ᐃᓱᒪᒋᔭᐅᑉᐸᑕ 

ᐊᑲᐅᙱᓕᐅᕈᑕᐅᔭᕆᐊᔅᓴᖏᓐᓂᒃ ᓇᒥᓕᒫᖅ ᓄᓇᕗᒥ ᐃᖅᑲᓇᐃᔭᕐᕕᒻᒥ. ᐅᖃᐅᓯᓕᕆᓂᕐᒧᑦ ᑲᒥᓯᓇ ᑲᑎᑦᑎᒍᓐᓇᖅᑐᖅ 

ᖃᐅᔨᓴᕐᓂᕐᒧᑦ ᐊᑕᐅᓯᐅᙱᑦᑐᒥᒃ ᐃᓱᒫᓘᑕᐅᔪᒥᒃ.  

 ᓇᒻᒥᓂᖃᕐᕕᒃ 

ᐅᖃᐅᓯᕐᓄᑦ ᑲᒥᓯᓇ ᑐᓴᐅᒪᑎᑦᑎᓲᖑᕗᖅ ᓇᖕᒥᓂᖁᑎᒋᔭᐅᔪᓂᑦ ᐱᔨᑦᑎᕆᐊᖃᕐᓂᖏᓐᓂᑦ ᐊᕕᑦᑐᖅᓯᒪᓂᐅᑉ 3 

ᐃᓄᐃᑦ ᐅᖃᐅᓯᐊᓂᑦ ᓴᐳᒻᒥᓇᓱᓐᓂᕐᒧᑦ ᒪᓕᒐᒥᑦ, ᐃᑲᔪᕈᓐᓇᕆᓪᓗᑕ ᐸᕐᓇᐅᑎᓕᐅᕆᐊᖃᖅᐸᑕ 

ᐊᑐᓕᖅᑎᑦᑎᓇᓱᓐᓂᖏᓐᓂᒃ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᐃᑲᔪᕐᓱᐃᓲᖑᒻᒪᑦ ᐃᖅᑲᓇᐃᔭᕐᕕᒡᒍᑏᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐃᓄᓐᓂᑦ ᓄᓇᕗᒻᒥᓗ ᑲᑐᔾᔨᖃᑎᒌᓂᑦ.  

2. ᑐᓴᐅᒪᖃᑦᑕᐅᑎᖃᑦᑕᕐᓂᖅ 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐃᓕᓴᕐᓯᓯᒪᔪᖅ ᐱᒻᒪᕆᐅᓂᖓᓂᒃ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒥᔅᓵᓄᑦ 

ᐃᓕᓐᓂᐊᑎᑦᑎᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᐅᔾᔨᕈᓱᓕᖅᑎᑦᑎᒋᐊᖃᕐᓂᖏᓐᓂᒃ ᑭᒃᑯᑐᐃᓐᓇᕐᓂᑦ ᓄᓇᕗᒥ ᐅᖃᐅᓯᕐᓄᑦ 

ᒪᓕᒐᓕᐊᖑᓯᒪᔫᑉ ᒥᔅᓵᓄᑦ.  

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐃᖅᑲᓇᐃᔮᔅᓴᖃᕐᖓᑦ ᖃᐅᔨᒃᑲᐃᖃᑦᑕᕆᐊᖃᕐᓂᕐᒥᒃ ᑭᒃᑯᑐᐃᓐᓴᕐᓂᑦ ᐅᖃᐅᓯᕐᓄᑦ 

ᐱᔪᓐᓇᐅᑎᖏᑕ ᒥᔅᓵᓄᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒪᒋᔭᔅᓴᒫᖏᓐᓂᒃ ᒪᓕᑦᑐᖑ ᓄᓇᕗᒥ ᐅᖃᐅᓯᕐᓄᑦ 

ᒪᓕᒐᓕᐊᖑᓯᒪᔪᖅ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᑕ ᐃᑭᐊᖅᑭᕕᖓ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᑐᓴᕋᔅᓴᓕᕆᒍᑎᒋᕙᑦᑕᖏᑦ ᑐᓴᐅᒪᖃᑦᑕᐅᑎᒍᑎᓪᓚᕆᐅᕙᑦᑐᑦ ᓄᓇᕗᒻᒥᐅᓄᑦ. ᐃᑭᐊᖅᑭᕕᒃ ᓴᖅᑭᖅᑎᑕᐅᓯᒪᔪᖅ ᑕᒪᕐᒥᒃ 

ᓴᖅᑭᔮᕆᐊᒃᑲᓂᕈᑎᒋᕙᑦᑕᓕᒫᑦᑎᓐᓂᒃ ᑕᑯᔭᐅᖃᑦᑕᖁᓪᓗᒍ ᐊᑐᖅᑕᐅᖃᑦᑕᖁᓪᓗᒍᓗ ᑭᒃᑯᑐᐃᓐᓇᕐᓄᑦ. ᐊᑐᖅᑕᐅᕙᒻᒥᔪᖅ 

ᓴᖅᑭᔮᖅᑎᑦᑎᒍᑕᐅᕙᑦᑐᓂ ᐱᓕᕆᐊᕆᕙᑦᑕᑎᓐᓂᒃ, ᐊᕐᕌᒍᑕᒫᕐᓯᐅᑎᓄᑦ ᐅᓂᒃᑳᑎᓐᓄᑦ ᐊᒻᒪᓗ 

ᑐᓴᕋᔅᓴᖁᑎᒋᕙᑦᑕᑎᓐᓄᑦ ᑭᒃᑯᑐᐃᓐᓇᕐᓄᑦ. 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᐃᑉᐱᒍᓱᓪᓚᕆᖃᑦᑕᖅᑐᖅ ᐱᒻᒪᕆᐅᓂᖓᓂᒃ ᐊᑐᖃᑦᑕᓂᕐᒥᒃ 

ᑐᓴᕋᔅᓴᓕᕆᒍᑕᐅᕙᑦᑐᓂᑦ ᑐᕌᖓᕕᒋᓪᓗᒋᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓄᓇᓖᑦ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

ᐊᓪᓚᕝᕕᖓ ᖃᓄᓕᒫᖅ ᐱᓇᓱᐊᕈᑎᖃᕐᐸᑦᑐᑦ ᐊᑐᖅᑐᑎᒃ ᐅᖃᐅᓯᕐᓄᑦ ᓈᒻᒪᑦᑐᓂᑦ ᑐᓴᕋᔅᓴᓕᕆᖃᑦᑕᓂᕐᒥᒃ 

ᓴᖅᑭᔮᖅᑎᑦᑎᖃᑦᑕᕈᒪᓪᓗᑎᒃ ᐅᖃᐅᓯᕐᓄᑦ ᒪᓕᒐᓕᐊᖑᓯᒪᔪᓂᑦ ᐊᑐᓕᕐᐸᓪᓕᐊᓂᐊᖅᑐᓂᑦ, ᐊᒻᒪᓗᑦᑕᐅᖅ ᐊᓯᖏᓐᓂᒃ 

ᐱᓕᕆᐊᖃᕐᐸᑭᓪᓗᑎᒃ ᓇᓗᓇᐃᕐᓯᒍᑎᖃᕐᐸᑭᓪᓗᑎᓪᓗ.    

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᐱᖃᑕᐅᕙᒻᒥᔪᖅ ᐃᖅᑲᓇᐃᔭᕐᕖᑦ ᑕᑯᔅᓴᐅᑎᑦᑎᓂᖏᓐᓂ 

ᑐᓴᐅᒪᖃᑦᑕᐅᑎᒍᑎᖃᕐᐸᑦᑐᑎᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓇᒻᒥᓂᓕᓐᓄᑦ ᑲᑐᔾᔨᖃᑎᒌᓄᑦ. ᐃᖅᑲᓇᐃᔭᕐᕖᑦ 

ᑕᑯᔅᓴᐅᑎᑦᑎᓂᕆᕙᑦᑕᖏᑦ ᐱᕕᖃᕐᕕᓴᑦᑎᐊᕙᓪᓚᕆᐅᕙᑦᑐᑦ ᖃᐅᔨᒃᑲᐃᖃᑦᑕᓂᕐᒧᑦ ᓇᒻᒥᓂᓕᓐᓂᑦ ᐊᒻᒪᓗ 

ᑭᒃᑯᑐᐃᓐᓇᕐᓅᖓᔪᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᓄᑦ ᑲᒪᒋᔭᔅᓴᒫᖏᑕ ᒥᔅᓵᓄᑦ ᒪᓕᑦᑐᒋᑦ ᓄᓇᕗᒥ ᐅᖃᐅᓯᕐᓄᑦ 

ᒪᓕᒐᓕᐊᖑᓯᒪᔪᖅ. ᓴᖅᑭᔮᕆᐊᒃᑲᓐᓂᕈᑏᑦ ᐊᑐᖅᑕᐅᓲᑦ ᑐᓴᐅᒪᑎᑦᑎᒍᑕᐅᓪᓗᑎᒃ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒥᔅᓵᓄᑦ 

ᐊᒻᒪᓗᑦᑕᐅᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᑕ ᑐᕌᕈᑎᖏᑕ ᒥᔅᓵᓄᑦ ᑎᓕᐅᒃᑲᓂᖅᑐᒋᑦ ᓄᓇᕗᒻᒥᐅᑦ 

ᑐᓴᐅᒪᖃᑦᑕᐅᑎᖃᑎᖃᖃᑦᑕᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓐᓄᑦ ᐃᓱᒫᓘᑎᖃᕐᓂᖅᑲᑕ 

ᖃᓄᑐᐃᓐᓇᑦᑎᐊᖅ ᐱᔾᔪᑎᒋᓪᓗᒋᑦ ᐅᖃᐅᓰᑦ. 

ᐃᓄᒃᑐᑦ ᐅᐃᕖᑎᑐᓪᓗ ᐅᖃᐅᓯᓕᕆᓂᕐᒃᒥ ᐱᓇᓱᐊᕈᓯᖃᕐᓂᖏᓐᓂ ᐊᒻᒪᓗ ᐊᓯᖏᓐᓂᒃ ᓇᓗᓇᐃᖅᑕᐅᓯᒪᔪᓂᑦ 

ᕿᑲᕐᓂᖃᖅᑎᓪᓗᒋᑦ ᓲᕐᓗ ᓄᓇᕗᑦ ᐅᓪᓗᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᐊᑐᓲᖑᒻᒥᔪᖅ 

ᑐᓴᕋᔅᓴᓕᕆᕕᒻᒥᑦ ᑭᒃᑯᑐᐃᓐᓇᕐᓄᑦ ᐅᔾᔨᓇᕐᓯᑎᑦᑎᒋᐊᖅᑐᑎᒃ ᐊᐱᖅᓱᐸᑦᑐᑎᒃ ᐊᒻᒪᓗ ᐱᓕᕆᐊᖃᕐᐸᑦᑐᑎᒃ. 

 ᐃᓄᒃᑐᑦ ᐅᖃᐅᓯᓖᑦ 

ᒪᓕᑦᑐᒋᑦ ᑭᓪᓕᓯᓂᐊᖅᑏᑦ ᑲᓇᑕᒥ 2011ᒥ ᑭᓪᓕᓯᓂᐊᕈᑎᒥᓂᖏᑦ, ᐃᓄᒃᑐᑦ ᐅᖃᐅᓯᖅ ᐅᖃᐅᓯᓪᓚᑦᑖᕆᔭᐅᒻᒪᑦ 

21,225ᓄᑦ ᓄᓇᕗᒻᒥᐅᓄᑦ ᑲᑎᓕᒫᖅᑐᒋᑦ 31,770ᖑᓪᓗᑎᒃ ᓄᓇᓖᑦ. ᑖᒃᑯᓇᙵᑦ, 16,490 ᐃᓄᒃᑑᖃᑦᑕᕐᓂᕋᖅᑐᑎᒃ 

ᐊᖏᕐᕋᖏᓐᓂ. ᐃᓱᒪᒋᓪᓗᒋᑦ ᐊᒥᓲᓂᕐᐹᖏᑦ ᓄᓇᕗᒻᒥᐅᑕᐃᑦ ᐅᑭᐅᓖᑦ 0ᒥᑦ 24ᓄᑦ (19,485), ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᐊᓪᓚᕝᕕᖓ ᐃᓱᒪᒋᔭᓖᑦ ᐃᓄᐃᑦ ᐃᓅᓱᑦᑐᐃᑦ ᐊᖅᑯᑎᓪᓗᐊᑕᐅᒋᐊᔅᓴᖏᓐᓂᒃ ᓄᓇᖅᑲᑎᒌᓂᑦ ᑐᕌᒐᖃᕐᓂᕐᒧᑦ 

ᐆᒪᐃᓐᓇᑎᑦᑎᓂᕐᒧᑦ ᓴᐳᔾᔨᓂᕐᒧᓪᓗ ᐃᓄᒃᑐᑦ ᐅᖃᐅᓯᕐᓄᑦ ᐱᔪᓐᓇᐅᑎᓂᑦ. ᐃᓅᓱᑦᑐᐃᑦ ᓄᓇᕗᒥ ᐊᑐᐃᓐᓇᕆᐊᖃᕐᖓᑕ 

ᐃᓕᖅᑯᓯᖓᓐᓂᒃ ᐅᖃᐅᓯᖓᓐᓂᓪᓗ ᐅᖃᐅᓯᖓᑦ ᓴᙱᑦᑎᐊᖏᓐᓇᕐᓂᐊᕐᒪᑦ. ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᐊᓪᓚᕝᕕᖓ ᑐᑭᓯᓯᒪᔪᑦ ᐃᓄᐃᑦ ᐃᓅᓱᑦᑐᐃᑦ ᓯᕗᓪᓕᐸᐅᑦᑎᐅᔾᔭᐅᔭᕆᐊᖃᓪᓚᕆᙳᓱᓐᓂᖏᓐᓂᒃ 

ᓴᐳᒻᒥᓇᓱᓐᓂᕐᒧᑦ ᐅᑎᖅᑎᓇᓱᓐᓂᕐᒨᖓᔪᓪᓗ.  

ᑐᓴᖅᑎᑦᑎᖃᑦᑕᓂᑦᑎᓐᓂ ᐃᓄᒃᑐᑦ ᐅᖃᐅᓯᓕᖁᑎᑦᑎᓐᓄᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ 

ᓇᓗᓇᐃᕐᓯᒋᐊᒃᑲᓐᓂᖃᑦᑕᓂᐊᖅᑐᖅ ᐱᒻᒪᕆᐅᓂᖓᓂᒃ ᐅᖃᐅᓯᐅᑉ ᐃᓚᒋᓕᐅᔾᔭᐅᓯᒪᔭᕆᐊᖃᕐᓂᖓᓂᒃ ᓄᓇᕗᒥ, 

ᐊᑑᑎᖃᓪᓚᕆᒻᒪᑦ ᐆᒪᐃᓐᓇᖁᓂᐊᕈᑦᑎᒍᓕ ᐅᖃᐅᓯᖅ. ᑕᐃᒎᓯᕆᔭᐅᓂᐊᖅᑐᖅ ᓴᖅᑭᔮᖅᑎᑕᐅᖃᑦᑕᕐᓗᓂ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓐᓂ ᐅᓇ: ᐅᖃᐅᓯᕋ, ᐱᔪᓐᓇᐅᑎᒐ. ᐱᔾᔪᑎᖓ ᑖᔅᓱᒪ ᑕᐃᒎᓯᐅᑉ ᓄᓇᕗᒥ 

ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐅᖃᓲᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ ᐅᖃᖃᑦᑕᖁᓪᓗᒋᑦ ᐅᐱᒍᓱᑦᑎᐊᕐᓗᑎᒃ.  

ᐱᔨᑦᑎᕋᐅᑏᑦ ᐊᒻᒪᓗ ᑐᓴᐅᒪᖃᑦᑕᐅᑎᒍᑏᑦ ᐊᑐᐃᓐᓇᐅᔭᕋᐃᒻᒪᑕ ᓄᓇᕗᒥ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ, 

ᐊᐅᓚᔾᔭᐃᒍᑕᐅᕙᒻᒪᑦ ᐊᑐᖅᑕᐅᒍᒪᖃᑦᑕᕐᓂᖏᓐᓂᒃ ᑕᐃᒪᐃᒻᒪᓪᓗ ᐃᑲᔫᑎᖃᕐᐸᑦᑐᓂ ᐆᒪᑎᑦᑎᓂᕐᒥᒃ ᐅᖃᐅᓯᕐᒥᒃ. 

ᑐᓴᖅᑎᑦᑎᒍᑕᐅᕙᒻᒪᑦ ᐃᓄᒃᑐᑦ ᐅᖃᐅᓯᓕᓐᓄᑦ ᐅᖃᐅᓯᖓᑦ ᐃᑉᐱᒋᔭᐅᑦᑎᐊᕐᖓᑦ ᑐᙵᓱᑦᑎᑕᐅᓪᓗᓂᓗ 

ᐱᔨᑦᑎᕋᐅᑕᐅᕙᑦᑐᓂᑦ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᑦ ᑐᓴᖅᑎᑦᑎᓕᖅᑭᑦᑖᖃᑦᑕᕐᓂᖓᑦ 

ᐱᖃᓯᐅᔾᔨᓯᒪᕙᑉᐳᖅ ᖃᐅᔨᒃᑲᐃᖃᑦᑕᓂᕐᒥᒃ ᑭᒃᑯᑐᐃᓐᓇᕐᓂᑦ ᐱᒻᒪᕆᐅᓂᖓᓂᒃ 

ᑐᓴᐅᒪᖃᑦᑕᐅᑎᒍᑎᖃᖃᑦᑕᕆᐊᖃᕐᓂᕐᒥᒃ ᐅᖃᐅᓯᕐᓄᑦ ᐱᔪᓐᓇᐅᑏᑦ ᓱᕋᑦᑕᐅᖃᑦᑕᕐᓂᖏᓐᓂᒃ, ᐱᔾᔪᑎᒋᓪᓗᒍ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ ᖃᐅᔨᔭᕋᐃᒻᒪᑕ ᑕᒪᒃᑯᐊ ᒥᔅᓵᓄᑦ ᖃᓄᖅᑑᕈᑎᖃᕈᓐᓇᓲᖑᒻᒪᑕ 

ᐋᖅᑭᒋᐊᕈᑕᐅᓂᐊᖅᑐᓂᑦ.   

ᐃᓄᐃᑦ ᐃᓄᒃᑐᐃᓐᓇᖅ ᐅᖃᐅᓯᓖᑦ ᐃᓐᓇᑐᖃᐃᑦ ᐃᓱᒫᓗᓇᕐᓂᕐᐸᐅᕙᑦᑐᑦ ᐊᑑᑎᓂᖓ ᐃᓱᒪᒋᓪᓗᒍ ᐅᖃᐅᓯᖅᑎᒍᑦ 

ᐱᔨᑦᑎᕋᐅᑏᑦ ᐊᒥᒐᓗᐊᖅᑎᓪᓗᒋᑦ. ᓄᓇᕗᒻᒥ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᓖᑦ ᓱᓕ ᐱᔨᑦᑎᕋᐅᑎᖃᖃᑦᑕᖏᒻᒪᑕ 

ᐃᓄᒃᑐᑦ, ᐃᓄᐃᑦ ᐃᓐᓇᑐᖃᐃᑦ ᐃᑲᔪᖅᑕᐅᔭᕆᐊᖃᕋᔪᓲᖑᒻᒪᑕ ᑐᓵᔨᖃᕐᓗᑎᒃ ᑮᓇᐅᔭᒃᑯᕕᒻᒥ ᑮᓇᐅᔭᒃᑯᕕᓕᕆᑎᓪᓗᒋᑦ 

ᐊᒻᒪᓗ ᐊᓯᖏᓐᓂᒃ ᐃᒻᒥᓅᖓᔪᓂᑦ ᐱᓕᕆᔾᔪᑎᒋᒋᐊᖃᕐᐸᑦᑕᖏᓐᓂᒃ.  

ᐅᐃᕖᑎᑐᑦ ᐅᖃᐅᓯᓖᑦ 

ᒪᓕᑦᑐᒋᑦ ᑭᓪᓕᓯᓂᐊᖅᑏᑦ ᑲᓇᑕᒥ, 2011ᒥ ᑭᓪᓕᓯᓂᐊᕈᑎᒥᓂᑦ 1,205 ᑭᒃᑯᑐᐃᓐᓇᐃᑦ ᐅᖃᕐᓯᒪᒻᒪᑕ 

ᐅᖃᓲᖑᓂᕋᖅᑐᑎᒃ ᑕᒪᒃᑮᓐᓂᒃ ᐅᐃᕖᑎᑐᑦ ᖃᓪᓗᓈᑎᑐᓪᓗ. ᐅᐃᕖᑎᑑᕐᐸᑦᑐᓂᑦ, 435 ᐅᐃᕖᑎᑐᑦ 

ᐅᖃᐅᓯᖃᓪᓚᑦᑖᖅᑐᑎᒃ, 35 ᐅᐃᕖᖑᓪᓗᑎᒃ ᐅᐃᕖᑎᑐᐃᓐᓇᖅ ᐅᖃᐅᓯᖃᖅᑐᑎᒃ ᐊᒻᒪᓗ 250 ᐅᐃᕖᑎᑐᐃᓐᓇᐸᓗᒃ 

ᐅᖃᖃᑦᑕᖅᑐᑎᒃ ᐊᖏᕐᕋᖏᓐᓂ. ᐊᒥᓲᓗᐊᙱᑦᑐᑦ ᐅᐃᕖᑎᑑᓲᑦ ᐊᖏᕐᕋᖏᓐᓂ ᐃᓱᒫᓗᓇᓪᓚᕆᑦᑐᑦ 

ᐆᒪᐃᓐᓇᖁᔭᐅᓂᐊᖅᑲᓪᓕ ᐅᐃᕖᑎᑑᖃᑦᑕᕐᓂᖅ ᓄᓇᕗᒥ. ᓴᐳᑎᔭᐅᓯᒪᒍᓐᓇᖁᓪᓗᒍ ᑭᒃᑰᔾᔪᓯᖏᑦ ᐊᒻᒪᓗ ᐆᒪᓂᖓ 

ᐅᐃᕖᑎᑐᑦ ᐅᖃᐅᓯᐅᑉ ᓄᓇᕗᒥ, ᐱᒻᒪᕆᐅᕗᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓ 

ᑎᓕᐅᕆᖃᑦᑕᕆᐊᖃᕐᓂᖓᓂᒃ ᐱᔨᑦᑎᕋᐅᑎᖃ ᖃᑦᑕᖁᔨᓂᕐᒥᒃ ᐅᐃᕖᑎᑐᑦ. ᐃᒪᐃᒐᔪᓗᐊᖃᑦᑕᕐᖓᑕ, ᐱᔨᑦᑎᕋᐅᑏᑦ 

ᐅᐃᕖᑎᑐᑦ ᐱᑕᖃᕋᔪᙱᒻᒪᑕ ᑐᑭᓯᓇᑦᑎᐊᕋᓗᐊᖅᑎᓪᓗᒍ ᐅᐃᕖᑎᑐᑦ ᐃᓚᒋᔭᐅᒐᓗᐊᖅᑎᓪᓗᒍ ᐃᓕᓴᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ ᓄᓇᕗᒥ. 

ᑐᓴᕋᔅᓴᖁᑎᑦᑎᓐᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᑦ ᓇᓗᓇᐃᕐᓯᓯᒪᓪᓚᕆᓛᖅᑐᖅ ᐱᒻᒪᕆᐅᓂᖓᓂᒃ 

ᐅᐃᕖᑎᑑᖃᑦᑕᕆᐊᖃᕐᓂᒃ ᐊᖏᕐᕋᒥ, ᑖᓐᓇ ᓯᕗᓪᓕᕐᐹᖑᓪᓗᓂ ᐆᒪᐃᓐᓇᑎᑦᑎᓂᕐᒧᑦ ᑐᕌᖓᒻᒪᑦ ᐅᖃᐅᓯᕐᒥᒃ. 

ᑕᐃᒎᓯᕆᔭᐅᓂᐊᖅᑐᖅ ᓴᖅᑭᔮᖅᑎᑦᑎᒍᑕᐅᓗᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ: ᐅᖃᐅᓯᕋ, ᐱᔪᓐᓇᐅᑎᒐ. ᐱᔾᔪᑎᖓ 

ᑕᐃᒎᓯᖓᑕ ᑎᓕᐅᕆᐊᒃᑲᓐᓂᕈᒪᓪᓗᒋᑦ ᓄᓇᕗᒥ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐅᖃᓲᑦ ᐅᖃᖃᑦᑕᖁᓪᓗᒋᑦ 

ᐅᖃᐅᓯᖏᓐᓂᒃ ᐊᑐᕐᓗᑎᒃ ᐅᐱᒍᓱᑦᑎᐊᕐᓗᑎᒃ. 

ᐱᔨᑦᑎᕋᐅᑏᑦ ᐊᒻᒪᓗ ᑐᓴᐅᒪᖃᑦᑕᐅᑎᒍᑕᐅᕙᑦᑐᑦ ᐊᑐᐃᓐᓇᐅᔭᕋᐃᒻᒪᑕ ᓄᓇᕗᒻᒥ ᐃᓕᓴᕆᔭᐅᓯᒪᔪᒥ ᐅᖃᐅᓯᕐᒥ, 

ᐊᐅᓚᔾᔭᐃᒍᑕᐅᕙᒻᒪᑦ ᐊᑐᖅᑕᐅᒍᒪᖃᑦᑕᕐᓂᖏᓐᓂᒃ ᑕᐃᒪᐃᒻᒪᓪᓗ ᐃᑲᔫᑎᖃᕐᐸᑦᑐᓂ ᐆᒪᑎᑦᑎᓂᕐᒥᒃ ᐅᖃᐅᓯᕐᒥᒃ. 

ᑕᒪᕐᒥᓕᒫᐸᓗᒃ ᐅᐃᕖᑎᑐᑦ ᐅᖃᐅᓯᓖᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᑐᑭᓯᐊᒻᒪᑕ ᐅᖃᓲᖑᓪᓗᑎᓪᓗ, ᐱᔨᑦᑎᕋᐅᑎᓂᑦ 

ᖃᓪᓗᓈᑎᑐᑦ ᐊᑐᓯᓲᖑᒻᒪᑕ ᐱᔨᑦᑎᕋᐅᑎᑕᖃᙱᒐᐃᒻᒪᑦ ᐅᐃᕖᑎᑐᑦ, ᐅᐃᕖᑎᑑᖓᔪᖃᕋᓗᐊᖅᑎᓪᓗᒍ.  

ᓯᕗᓪᓕᖅᐸᐅᑦᑎᐅᑎᔭᔅᓴᐃᑦ 2015-2016ᒥ 

ᑐᓴᐅᒪᖃᑦᑕᐅᑎᖃᑦᑕᕐᓂᖅ 

 ᓄᓇᕗᑦ ᒐᕙᒪᖓ ᐊᔭᐅᕋᓱᓪᓗᒋᑦ ᒪᓕᒐᐃᑦ ᐃᓗᐊᓃᑦᑐᑦ ᐊᑐᓕᖅᑎᑕᐅᓯᒪᖏᑦᑐᑦ ᐊᑐᓕᖅᑎᑕᐅᖁᓗᒋᑦ, 

ᐱᓗᐊᖅᑐᒥᑦ ᐊᕕᒃᑐᖅᓯᒪᔪᑦ 3ᒥᑦ 5ᒧᑦ, 9 ᐊᒻᒪ 10 ᐃᓄᐃᑦ ᐅᖃᐅᓯᖓᓂᑦ ᓴᐳᒻᒥᓇᓱᓐᓂᕐᒧᑦ ᒪᓕᒐᖅ. 

ᖃᓄᐃᓕᖓᓂᖓ: ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᐊ ᐊᑐᓕᖁᔭᖏᓐᓂᒃ ᑎᑎᕋᖅᓯᒪᔪᖅ 2013-2014 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᒃ ᐱᔾᔪᑎᒋᓪᓗᒍ ᐊᕕᒃᑐᖅᓯᒪᔪᑦ 3ᒥᑦ 5ᒧᑦ  

 ᒪᓕᒐᓂᑦ ᐊᑐᓕᖅᑎᑦᑎᓇᓱᖕᓂᕐᒥᒃ ᑐᑭᓯᐅᒪᑎᑦᑎᒃᑲᓐᓂᕐᒥᒡᓗ ᐃᖅᑲᓇᐃᔭᕐᑎᓄᑦ ᐊᑐᐃᓐᓇᐅᑎᑦᑎᓂᖅ 

ᖃᓄᐃᓕᖓᓂᖓ: ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᓕᕆᓚᐅᖅᑐᑦ ᑐᓂᐅᖅᑲᐃᔾᔪᑎᓂᒃ 

ᐊᑐᐊᒐᖅ,  ᐸᕐᓇᐃᓂᖅ ᐊᒻᒪᓗ ᖃᐅᔨᓴᕐᓂᖅ 

 ᑕᓪᓕᒪᓂᑦ ᐊᕐᕌᒍᓂᑦ ᕿᒥᕐᕈᒍᑎᖃᕐᓂᖅ ᖃᓄᐃᓕᖓᓂᖏᓐᓂᒃ ᑲᒪᒋᔭᐅᓯᒪᓂᖏᓐᓂᒃ ᐊᑐᓕᖁᔭᐅᓯᒪᔪᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓐᓂ. ᖃᓄᐃᓕᖓᓂᖓ: ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ 

ᕿᒥᕐᕈᓯᒪᔪᑦ ᑲᒪᓯᒪᓪᓗᑎᒡᓗ ᐊᑐᓕᖁᔭᒥᓂᒃ 

 ᖃᐅᔨᓴᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐅᖄᓚᐅᑎᒃᑯᑦ 

ᓇᓗᓇᐃᕐᓯᖁᔨᔾᔪᑎᖃᕐᓗᑎᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᑐᓴᕋᔅᓴᓕᐊᕆᕙᑦᑕᖏᓐᓂᒃ ᕿᒥᕐᕈᓗᑎᒃ. 

ᖃᓄᐃᓕᖓᓂᖓ: ᐱᔭᕇᖅᓯᓚᐅᖅᑐᖅ ᐅᖄᓚᑲᑕᓐᓂᕐᒥᑦ ᖃᐅᔨᓴᖅᑐᑎᑦ ᐊᒻᒪ ᕿᒥᕐᕈᓂᕐᒥᑦ ᒐᕙᒪᒃᑯᑦ 

ᑎᑎᖅᑲᒃᑯᑦ ᑐᓴᒐᒃᓴᓕᐊᕆᕙᒃᑕᖏᓐᓂᒃ. 

ᓯᕗᓪᓕᐸᐅᑦᑎᐅᑎᔭᔅᓴᐃᑦ 2016-2017ᒥ 

ᑐᓴᐅᒪᖃᑦᑕᐅᑎᖃᑦᑕᕐᓂᖅ 

 ᐱᓕᕆᖃᑕᐅᓗᑕ ᐃᓄᓕᒫᓂᑦ ᑐᓴᕋᓱᓐᓂᖅ ᐊᑐᖅᑕᐅᑎᓪᓗᒍ ᐊᑕᐅᓯᕐᒥᑦ ᑎᑎᕋᐅᓯᑖᕋᓱᓐᓂᖅ 

ᐱᓕᕆᐊᕆᔭᐅᓕᖅᐸᑦ. 

ᐊᑐᐊᒐᖅ,  ᐸᕐᓇᐃᓂᖅ ᐊᒻᒪᓗ ᖃᐅᔨᓴᕐᓂᖅ 

 ᖃᐅᔨᓴᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐱᔪᓐᓇᐅᑎᖃᕐᓂᖏᓐᓂᒃ ᐃᖅᑲᓇᐃᔭᕈᓐᓇᓂᕐᒧᑦ ᐃᓄᒃᑐᑦ 

ᓇᓗᓇᐃᕐᓯᖁᔨᔾᔪᑎᖃᕐᓂᕐᒥᒃ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑐᓴᕋᔅᓴᖁᑎᖏᓐᓂᒃ ᕿᒥᕐᕈᓂᕐᒥᒃ.  

 ᖃᐅᔨᓴᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᖃᐅᓯᓕᒫᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᖃᑦᑕᕐᒪᖔᑕ 

ᐸᐃᑉᐹᒃᑯᑦ ᑐᓴᒐᒃᓴᖃᖅᑎᓪᓗᒋᑦ ᐱᕙᓪᓕᐊᔪᓄᑦ.  

 ᖃᐅᔨᓴᕐᓗᑎᒃ ᒪᓕᒐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᒪᓕᒃᑕᐅᖕᒪᖔᑕ ᑭᒃᑯᑐᐃᓐᓇᕐᓄᑦ ᓇᓗᓇᐃᒃᑯᑕᕐᒥᒃ 

ᓄᓇᕗᒥ ᐃᖅᑲᓇᐃᔭᕐᕖᑦ ᒥᔅᓵᓄᑦ. 

ᓯᕗᓪᓕᐸᐅᑦᑎᐅᑎᔭᔅᓴᐃᑦ 2017-2018ᒥ 

ᑐᓴᐅᒪᖃᑦᑕᐅᑎᖃᑦᑕᕐᓂᖅ 

 ᖃᐅᔨᓴᕐᓂᖅ ᒪᓕᒐᑦ ᐅᖃᐅᓯᕐᓄᑦ ᒪᓕᒃᒃᑕᐅᖕᒪᖔᑕ ᓇᖕᒥᓂᓕᖕᓄᑦ ᐊᒻᒪᓗ 

ᒐᕙᒪᑐᖃᒃᑯᓐᓄᑦ (ᒪᓕᒐᖅ ᑲᔪᓯᑎᑕᐅᒃᐸᑦ) 

ᐊᑐᐊᒐᖅ,  ᐸᕐᓇᐃᓂᖅ ᐊᒻᒪᓗ ᖃᐅᔨᓴᕐᓂᖅ 

 ᖃᐅᔨᓴᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐅᖄᓚᐅᑎᒃᑯᑦ 

ᓇᓗᓇᐃᕐᓯᖁᔨᔾᔪᑎᖃᕐᓗᑎᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᑐᓴᕋᔅᓴᓕᐊᕆᕙᑦᑕᖏᓐᓂᒃ ᕿᒥᕐᕈᓗᑎᒃ. 

ᓯᕗᓪᓕᐸᐅᑦᑎᐅᑎᔭᔅᓴᐃᑦ 2018-2019ᒥ 

ᑐᓴᐅᒪᖃᑦᑕᐅᑎᖃᑦᑕᕐᓂᖅ 

 ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᖃᓄᖅᑑᒃᑲᓐᓂᕐᓗᑎᒃ ᑐᓴᐅᒪᑎᑦᑎᓂᕐᒥᒃ ᓴᖅᑮᖃᑦᑕᖅᑕᒥᓂᒃ 

ᐊᑐᖃᑦᑕᖅᑕᖏᓐᓂᒡᓗ  

ᐊᑐᐊᒐᖅ,  ᐸᕐᓇᐃᓂᖅ ᐊᒻᒪᓗ ᖃᐅᔨᓴᕐᓂᖅ 

 ᖃᐅᔨᓴᕐᓗᑎᒃ ᓄᓇᕗᒥ ᐃᖅᑲᓇᐃᔭᕐᕕᓐᓂᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᖕᒪᖔᑕ 

ᑐᓴᕋᔅᓴᓕᐊᕆᕙᑦᑕᖏᓐᓂᒃ ᕿᒥᕐᕈᓗᑎᒃ. 

 ᖃᐅᔨᓴᕐᓗᑎᒃ ᐃᓄᒃᑐᑦ ᐊᑐᓕᖅᑕᐅᒃᑲᓐᓂᕈᓐᓇᕐᒪᖔᑦ ᐱᓕᕆᐊᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂ 

Main Estimates 2017-2017 

 

 

 

                  

ᐃᖅᑲᓇᐃᔮᖃᕐᓂᕐᒧᑦ ᓇᐃᓈᕐᓯᒪᔪᑦ 

2015 – 2016 2016 – 2017 2017 – 2018 2018 – 2019 

ᒥᔅᓴᐅᓴᑦᑕᐅᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ ᐸᕐᓇᑕᐅᓯᒪᔪᑦ ᐸᕐᓇᑕᐅᓯᒪᔪᑦ 

 $ 000 PYs $ 000 PYs $ 000 PYs $ 000 PYs 

ᐊᐅᓚᑦᑎᕕᒃ ᐊᐅᓚᓂᖏᓪᓗ 

ᑮᓇᐅᔾᔭᔅᓴᑦ 291 2 291 2 291 2 291 2 

ᐃᑲᔫᓯᐊᑦ ᐃᑲᔫᑏᓪᓗ —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  342  342  342  342  

ᑲᑎᑦᑐᒋᑦ 633  633  633  633  

ᑐᓴᐅᒪᖃᑦᑕᐅᑎᓂᕐᒧᑦ 

ᑮᓇᐅᔾᔭᔅᓴᑦ 129 1 129 1 129 1 129 1 

ᐃᑲᔫᓯᐊᑦ ᐃᑲᔫᑏᓪᓗ —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  30  30  30  30  

ᑲᑎᑦᑐᒋᑦ 159  159  159  159  

ᐊᑐᐊᒐᕐᓄᑦ, ᐸᕐᓇᐃᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 

ᑮᓇᐅᔾᔭᔅᓴᑦ 570 4 570 4 570 4 570 4 

ᐃᑲᔫᓯᐊᑦ ᐃᑲᔫᑏᓪᓗ —  —  —  —  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ  48  48  48  48  

ᑲᑎᑦᑐᒋᑦ 618  618  618  618  

ᑲᑎᑦᑕᓕᒫᕆᓪᓗᒋᑦ 1,410 7 1,410 7 1,410 7 1,410 7 

 

 


